
Camiñando paseniño cara ao río
van labrando cos seus pasos carreiriños.
Traen cestiñas de roupiña na cabeza
e nos beizos unha ducia de sorrisos

Nunha vida por sinxela, ventureira
son mulleres cabalgando  o seu destino.
Ceibes voan nas súas gorxas cen mil notas
dando fe dos seus preciosos aloumiños

Nises dedos das cansadas Cantareiras
agocháronse os poemas dos cativos.
Das rapazas, os namoros, e as lideiras,
da mesma vida, foron único testigo.

Coa retranca de quen sabe do que fala
desbotaron das historias dos veciños.
Nisas voces ateigadas de silencios
foron berro para un pobo aberto e vivo.

Mais agora que acordamos, foron nosas
as cancións que gabearon os camiños; 
que no tempo non tiveron acomodo
e por sempre marcarán un fondo ensino    

